
Прадмова 

 
Творчасць Васіля Уладзіміравіча Быкава (1924—2003) атрымала сусветнае прызнанне і 

належыць да лепшых набыткаў сусветнай мастацкай літаратуры аб Вялікай Айчыннай вайне 

1941—1945 гг. Як непасрэднаму ўдзельніку тых падзей, былому франтавіку, пісьменніку належаць 

самыя праўдзівыя і глыбокія творы аб лёсах людзей у ваенны час. 

Васіль Быкаў — нарадзіўся ў 1924 г. на Віцебшчыне ў сялянскай сям’і. Са школьных гадоў 

захапляўся літаратурай, маляваннем. У чэрвені 1941 г. зкончыў навучэнне. А потым была вайна, 

мабілізацыя, кароткая вучоба ў Саратаўскім пяхотным вучылішчы і фронт, дзе ён ваяваў да 

Перамогі. 

Літаратурнай творчасцю Васіль Быкаў пачаў займацца пасля Перамогі. Першыя спробы пяра 

будучага майстра датычацца 1947—48 гг., калі ён працаваў у рэдакцыі газеты “Гродненская 

правда”. У 1959 г. ён стаў членам Саюза пісьменнікаў СССР. 

Аднак сапраўдная творчая біяграфія пісьменніка пачалася з апублікавання аповесці “Жураўліны 

крык” (1960). Потым адзін за другім выйшлі творы “Здрада” (1961), “Трэцяя ракета” (1962; 

Літаратурная прэмія імя Я. Коласа, 1964), “Альпійская балада” (1964), аповесць “Мёртвым не 

баліць (1965). У 1969 г. аповесцю “Круглянскі мост” пісьменнік у першы раз звярнуўся да тэмы 

партызанскай барацьбы ў Беларусі. Пазней яна была адлюстравана ў аповесцях “Сотнікаў” (1970), 

“Абеліск” (1971), “Дажыць да світання” (1973; за апошнія дзве - Дзяржаўная прэмія СССР, 1974), 

“Воўчая зграя” (1974), “Яго батальён” (1975; за абедзве - Дзяржаўная прэмія БССР імя Я. Коласа, 

1978), “Пайсці і не вярнуцца” (1978), “Знак бяды” (1982; Ленінская прэмія, 1986) і інш. Аб вайне і 

даваенным жыцці беларускага сялянства творы “Аблава” (1989), “У тумане” (1987), “Сцюжа” 

(1993), “Пакахай мяне, салдацік” (1995), “Ваўчыная яма” (1999), “Балота” (2001) і інш. Па кнігах 

пісьменніка створаны балет “Альпійская балада” (1967, музыка Я. Глебава), опера “Сцежкаю 

жыцця” (1980, музыка Г. Вагнера). Ззняты фільмы: “Трэцяя ракета” (1963), “Альпійская балада” 

(1966), “Дажыць да світання” (1975), “Знак бяды” (1985). Пра жыццё і творчасць пісьменніка 

пастаўлены фільмы “Узыходжанне” (1985) і “Вяртанне” (2004). 

Яго літаратурная і грамадская дзейнасць была ўшанавана званнем Героя Сацыялістычнай Працы 

(1984), ордэнамі Леніна, Працоўнага Чырвонага Сцяга, Чырвонай Зоркі, Айчыннай вайны I 

ступені, Дружбы народаў, шматлікімі медалямі. 

Бібліяграфічны паказальнік “Васіль Быкаў (1924—2003). Да 95-годдзя з дня нараджэння” 

змяшчае кнігі і артыкулы аб жыцці і творчасці пісьменніка, якія знаходзяцца ў фондах дзяржаўнай 

установы «Цэнтралізаваная сістэма публічных бібліятэк г. Мінска». Матэрыялы ў паказальніку 

размешчаны: кнігі — у алфавіце твораў, артыкулы — у зваротна-храналагічным парадку. 

Бібліяграфічны паказальнік будзе карысны шырокаму колу пріхільнікаў беларускай літаратуры. 

